                                                            Отчет 21.02.2018. 

      Хәерле көн хөрмәтле Ришат Тимерович,   авылдашлар, килгән җитәкчеләр. Бу көннәрдә районыбыз   авылларында    халык җыеннары уза.  Барыбызга да билгеле булганча, мондый җыеннарның төп максаты- халык белән очрашып, булган проблемалар турында сөйләшү, авылның киләчәк үсешенә карата булган фикерләрен белү.Бүген безнең Кадыбаш авыл җирлегендә уза торган җыенда да район җитәкчеләре , район хезмәтләре     белгечләре катнаша, шуңа күрә әлеге хезмәтләр эшенә кагылган сорау һәм тәкъдимнәрегезне  шул тармак  белгечләренә  бирә аласыз. Алар  республика,  район  яңалыклары, башкарылган  эшләр, алда  торган  бурычлар белән  таныштырып,  халыкны  борчыган  төрле  сорауларга  җавап  бирерләр.

           Җирле үзидарә органнары –хакимиятнең халыкка иң якын торган баскычы буларак көн саен катлаулы мәсьәлә һәм проблемаларны хәл итеп халыкка уңайлы яшәү шартлары тудырырга тырыша.Кадыбаш авыл җирлегенең дә киләчәккә авылның йөзен  тагын да матуррак итү, халыкның тормыш-көнкүреш шартларын тагын да яхшырту максаты- төп бурыч булып тора. Авыл  халкын борчыган проблемаларның бихисап булуы беребезгә дә сер түгел.Шунысы сөендерә: авыл халкы киләчәккә ышаныч белән карый, тормышына яңалык кертергә омтыла. .2017 ел үзенең мәшәкатьләре белән узып китте. Авыл җирлеге  үзенең эшен бюджет учреждениеләренең эшчәнлеген алып баруга, авылларда халыкның көнкүрешен төрле яклап яхшыртуга, хуҗалык объектларында эшләрне уңышлы алып баруга, халыкның күпкырлы ихтыяҗларын үтәүгә, авылларның чисталыгын, иминлеген тәэмин итүгә, эчке тәртипне саклауга һәм башка халыкка кагылышлы мәсьәләләрне хәл итүгә юнәлдерде.
           Кадыбаш авыл җирлеге территориясендә бугенге көндә 295 шәхси хуҗалык исәпләнә, шуларның 28 ендә җәйге чорда гына кайтып яшиләр.  Авылларда халык саны елдан-ел кимүгә таба бара. Ел башыннан  15 кеше вафат булып   522 кеше калды.   Туучы балалар- 3.  Авыл җирлегендә барлыгы 246   ир-ат,   276 хатын кыз яши. Халыкның  259 е – 50 % эшче яшендәгеләр, мәктәпкәчә һәм мәктәп яшендәгеләр    45 бала – 8 % ( 24 мәктәпкәчә яшьтәге бала). Авылларда 214 пенсионер яши –41 % .Уртача пенсияләре 12380 сум. Ел буена  барлык күчерелгән пенсиянең суммасы-24 млн.72 мең тәшкил итә. 30 кеше ялгыз өлкәннәргә социаль ярдәм күрсәтә һәм аларга 1200 сум акча түләнә. 27 студент вузларда һәм техникумнарда белем ала.

          2017 нче елда авыл җирлегендә  яшәүче өлкәннәребез  90 яшьлек юбилейларын билгеләп уздылар, алар  Сибгатуллина Галия ,Ишниязова Минехәят, Галлямова Мәдинә , Камалова Зәкия  апалар. Касай авылында гомер кичерүче Исмагилов Касыйм абый беренче январь көнне үзенең 95 яшьлек юбилеен билгеләп үтте. Аларның исәннәренә  саулык, ныклы сәламәтлек, җан тынычлыгы теләргә рөхсәт итегез. Без аларның барысын да  район башлыгы урынбасары Нурисламов Ришат Тимерович катнашында йортларына барып котладык, бүләкләр тапшырдык, юбилярлар белән    бергә чәй өстәле артында да утырдык.

          Авыл  җирлеге  Советы  һәм  башкарма  комитетының  төп  бурычы  булып, сугыш һәм хезмәт  ветераннарына, гомумән  авылыбыз  халкы  турында  кайгырту, аларның  үтенечләрен,  теләкләрен, киңәшләрен  тыңлап  аларны  хәл  итү тора.  Авыл  җирлегендә  бүгенге  көндә  бер  сугыш  ветераны  - Исмагилов Касыйм  абый,         1 чечен  Республикасында  хезмәт  итеп  кайтучы,  ,  62 инвалид, 20 тыл  ветераны , 8 өлкән  кеше  яши. 

          Авыл  җирлеге  Советы  һәм  башкарма  комитеты, авылда  урнашкан оешмалар,  учреждение- предприятие, мәдәният  йорты хезмәткәрләре  Бөек Җиңүнең 72  еллык  юбилей бәйрәме- 9 май, өлкәннәр көнен   хәзерлек  белән  билгеләп  үттеләр. Өлкәннәр  декадасында  авыл  җирлеге  башкарма  комитеты  һәм  оешма- предприятие җитәкчелеге, авылыбызның  һәрбер  өлкән  кешесен зурлап  кечкенә булса да  бүләкләр  тапшырдылар, кайбер оешмалар түгәрәк өстәл  янында  кайнар  чәй  белән  сыйладылар,  мәдәният  йорты  хезмәткәрләре  бәйрәм концерты  программасын  куйдылар. 2017  елда   авылыбызның  мәчете  һәм 

авылдашлар  булышлыгы  белән  Мәүлид  бәйрәме  ашы мәчеттә үткәрелде. Бу    бәйрәмне  уздыруда  булышкан авылдашларга  зур  рәхмәт  белдерәсе  килә. 

         Быел беренче тапкыр районыбызда “Пчелино” бал фестивале оештырылды.Авылыбыздан оста чәк-чәк пешерүчеләре Ясавиева Зәмфирә , Калимуллина Гөлзирәләр катнашты. Һәм кортчы гаиләләр  Гимранов Равил  һәм Шакиров Рәшит  катнашты. Чәк-чәк пешерүчеләр  арасындагы ярышта Калимуллина Гөлзирә “Самый тематический чак-чак ”  дипломы белән бүләкләнде.
         Кадыбаш авыл җирлегендә халык тарафыннан сайлап куелган 7 депутат эшләп килә. Депутатлар даими рәвештә сессияләрдә һәм утырышларда катнашалар, халык белән  элемтәдә торалар. Алар тарафыннан җирлекнең еллык, квартал эш планнары, бюджет, Уставка өстәмәләр, төрле карарлар кабул ителә. 
 Халыкның моң-зарын, аларны борчыган сорауларын тыңлап, һәр кешегә ярдәм итү, кирәкле белешмәләр, рекомендацияләр бирү – җирлекнең көндәлек бурычы ул.Әгәр без халыкка ярдәм итә алабыз икән - моңа бик шатбыз. Димәк, без бүген халыкка кирәк.Ел дәвамында авыл җирлегенә халыктан 455 мөрәҗәгать кабул ителде.Шуларның -350 се төрле характердагы справкалар , 33- доверенность , 1- завещание , 11- хуҗалык китабыннан бирелә торган справкалар (выпискалар), 10- яшәү шартлары турында акт , һәм 50 ләп башка сораулар белән мөрәҗәгатьләр булды.Аның хәтсезе миңа  урамда ук ишетелә.Авылларда янган урам яктырткычларын алыштыру буенча сораулар күп булды. Яңа Сләктә яктыркычлар санын арттыру буенча мөрәҗәгать иттеләр. Яңа яктырткычлар булмау сәбәпле  бу эш эшләнмәде. Клуб урамыннан салдырган яктырткычлар хисабына бу эш башкарылачак. Алдагы елларда дәүләт программасы буенча Касай  авылы, Гали ,Тау асты, Совет,  Яшьләр урамнарына да яңа төр яктырткычлар куелыр дип өметләнәбез. Мөрәҗәгатьләрнең күбесе үзебездән яисә район ярдәме белән үтәлә .Үтәлмәгәннәре : инде берничә ел мәктәп тыкрыгы янына ясалма каршылык куюны сорыйбыз .Элегрәк игътибарга алучы да булмады. 2016 елда “Брус”ның баш инженеры килеп асфальт юлга 3 җиргә куйдырырга риза булып киткән иде . 2016 да да , 2017 дә дә юл төзүчеләрнең вакытлары җитмәү сәбәпле эшләнми калды.  Кеше мөрәҗәгать иткәндә эшнең көнендә, сәгатендә үтәлүен тели.Ул берничек тә алай була алмый.Юк кына эшне башкару өчен дә йөз төрле мәшәкать аша  үтәргә кирәк була. “Башлый белсәң , бетерә бел “ – ди безнең татар халкы . Бу эшне авыл халкы иминлеге өчен эшләргә уйлаганбыз икән , район башлыгыннан бу эшне азагына кадәр җиткерү өчен ярдәм итүләрен сорыйбыз.
         Кадыбаш авыл җирлеге карамагында 3 авыл яшәп килә һәм бүген 3 авылны берләштергән “Әгерҗе -Агрофирмасының” Кадыбаш бүлекчәсе, 6  учреждениясе: мәктәп , мәдәният йорты , электр, элемтә бүлеге, почта, сбербанк, 1 райпо һәм 3 шәхси кибет халыкка  бер автосервис хезмәт күрсәтәләр,ә Заляев Илҗназ пекарнясы ярты районга хезмәт күрсәтә.
         Авылда тормышның асылы күп итеп терлек асраудан гыйбарәт. Сигез көн гомергә тугыз көн тырышлык кирәк,диләр.Ә авыл җирендә тырышмый булмый.Терлекчелек белән шөгыльләнгән хуҗалыкларның эше дә бар, ашы да бар һәм гаилә бюджетена  керем дә яхшы гына була, хуҗалыклары да төзек, нык итеп тоталар. 2017 нче елның 1 нче январена 185 баш эре мөгезле   терлек булган  , шулардан -45  баш сыер, 130 баш башка төрле эре мөгезле терлек, сарыклар   саны  120 баш, кәҗәләр-21 баш,   атлар саны – 9 баш ,261 оя умарта кортлары, кош-кортлар саны – 1036 баш. Элекке ел белән чагыштырганда  сыерлар  7  башка кимегән, башка төр эре мөгезле терлек саны 3 башка кимегән, сарык-кәҗә  1   башка кимегән, умарта кортлары 14  ояга кимегән, кош-кортларның  73 башка артуы күзәтелә   Иң күп сыер асраучы хуҗалыклар Башаров Тахир,  Камарицкая Наталья хуҗалыклары. Агрофирма пай жирләренә ярыйсы гына күләмдә ашлык өләшә, тик бу ашлык кына күп итеп терлек асрарга җитми. 2017 елның сентябрь аенда 42 сыерга 3000 сумнан 126 000 сум, 19  козоматкага 1000 сумнан 19 000  сум субсидия бирелде.Акчалар агымдагы елның 1 нче январенә бирелгән отчет нигезендә республикадан кайтарыла. 6 атка 3000 сумнан 18 000 сум  субсидия бирелде. Быел малларга язгы чорда ясалган прививкаларга 300 сумнан 13800 сум субсидия кайтарылды.Кош-корт алу алу өчен 6000 субсидия бирелде. Ел дәвамында мал –туар асраучы , кош-корт тотучы хуҗалыкларга 182 мең 200 сум күләмендә субсидия түләнде.Касай Авылыннан Ахмадиевлар семьясы да казлар, бройлерлар һәм әйбәт сортлы викторияләр үстерделәр һәм аның мәйданын киңәйтергә уйлыйлар.
           Шәхси хуҗалыклардан сөт җыю.Авылларда ел дәвамында шәхси хуҗалыклардан сөт җыю оештырылды.   Ел башыннан 44243  л сөт жыелды. Бүгенге көндә  халыктан сөтне  җыюны  Вахитова Гөлзирә  алып бара. Январь, февраль айларында  1 литрга -20 сум, марттта -19 сум,апрельдан августка хәтле -17,20 тиен,сентябрь, октябрь,ноябрь-  аена 18 сум, декабрь аена 16 сум  белән түләнде.
Дәүләткә иң күп сөт тапшырган шәхси хуҗалык башлыкларынын исемлеген әйтеп утәсе килә.Сыйлы көнең сыер белән , ди татар халкы. Түбәндә исемнәре укып үтеләчәк хуҗалыклар сыер асрап шактый гына табыш алалар.
1. Башаров Тахир хуҗалыгы  --    9778 л;

2.Дулкарнаева Илхам -5130 л.

3. Абдуллин Илхам-3698 л

3. Муллануров Фәтхелбаян хуҗалыгы-3290 л;
4.Айдаров Рәшит хуҗалыгы- 2998 л;
5.Рузибаева  Н.-10219 литр
Касай авылы халкыннан сөт җыюны Исәнбай авылыннан Мухамадиев Рәис оештыра.Еллык уртача сөтнең хакы 18 сумга чыга.
Күп сөт тапшырган хуҗалыклар:

Ахмадиев Альберт хуҗалыгы -6105 л 108 555 сумлык.

Зарипова Анфиса хуҗалыгы- 3055л 53261 сумлык.

            2016 елның 20 ноябре көнне район буенча үзара салымга кагылышлы референдум булып узды.Елга бер тапкыр без тапшыра торган үзарасалым һәм шул сумманы дүрт тапкырга арттырып хөкүмәт биргән акча –авылыбызның күп кенә проблемаларын хәл итүдә бик зур ярдәм .Булып узган референдумда авыл халкының 97,97 % катнашты ,уңай тавыш бирүчеләр-96,12%, каршы тавыш бирүчеләр 3,88 % булды.  2017 ел өчен   һәр кешедән  300 сум салым җыелды, Җыеп тапшырылган акчага дәүләт биргәнендә кушкач   525 000 сум булды. Быелгы референдум акчаларына эшләнгән эшләр: 

  1.Авыл җирлегендә төзекләндерү эшләре.(33200 сум)166000
Төзекләндерү эшләре буенча: Кадыбашта амбулатория яны коймасы тотылды һәм сукмакка таш плита түшәлде;

Ташландык хуҗалыкларның җимерек коймалары сүтеп яңадан тотылды;

Янгын сүндерү гидрантлары коелары тимер киртә белән уратып алынды;

Тау асты күперенә тимер култыкса эшләнде; Кадыбаш һәм Касай чишмәләре өчен материал алынды.

2.Кадыбаш авылында юлларны ремонтлау.(60 000 сум)300 000 щебенка алынды
3.Яңа Сләктә, Касайда зиратларны карап тоту.(11800 сум)Үзарасалым Касай буенча 15900 сум Яңа Сләк буенча 3900 сум) 59 000
Авыл җирлегендәге төзекләндерү эшләре буенча эшләр эшләнде.Кадыбаш авылындагы Гали урамына 2018 ел акчасы хисабына  щебенка салынды.Касайда зират коймасының көньяк- көнбатыш ягы тотылды, чишмә өчен материал алынды, чишмә казылды, уңышлы гына чыкмады ,эшләп бетерәсе бар.
2017 нче елда үзарасалымны түләмәүчеләр исемлеге.

1.Шайхутдинов Ирек

2.Фатихова Розалия

3.Ясавиев Камил

4.Ижболдина Елена

5.Заляев Илназ

6.Файрушин Рәшит

7.Батталов Илһам

8.Батталов Ирек

9.Закиров Булат

10.Хазиева Хәлимә

11.Зарипова Галия 

12.Камалов Ильяс

13.Галлямова Мәдинә

14.Бакирова Гөлчирә

15.Султанова Фәймә

16.Шарафиев Фәрхад

17.Ахметзянов Илназ һәм үз вакытында түләмәүчеләр дә күп. Бу шуның аңлатыла : авыл җирлегендә яшәүчеләр Ак барс –Әгерҗе агрофирмасында эшлиләр һәм хезмәт хакын вакытында алмыйлар ,түләүне дә вакытында башкара алмыйлар . Ул акча Совет өчен түгел ә авылларны төзекләндерү өчен кайбер кешеләрнең моны аңлыйсы килми.20 мартка хатле тапшырасы үзара салым акчасын, программага керү өчен.
Республика программасы буенча быелга 1млн  400  мең акча бирелеп тагын яңа скважина казылды.Совет урамына 100 м, яңа 114 мм су үткәргеч салынды.
          2017 елда Татарстан муниципаль  берәмлекләрендә  үзарасалым җыю буенча тагын  19 ноябрьда  референдум узды. Булып узган референдумда авыл халкының 85,19% катнашты ,уңай тавыш бирүчеләр-95,03%, каршы тавыш бирүчеләр 4,97 % булды.  .Көзен референдумны кабатлауның сәбәбе бик җитди: 2018 елга да дәүләт вәгъдә иткән субсидияләрне иртәрәк алу өчен .Документлар әйләнешен көтеп , ул акчаларны алу һәм аны алдан халык белән килешенгән эшләргә тоту өчен шактый вакыт таләп ителә . Нәтиҗәдә , инде көз-кыш айлары җитеп , төзелеш белән бәйле эшләр ахыргача төгәлләнми кала. Быел без үзарасалым акчасын 300 күләмендә җыярга планлаштырдык.Авыл җирлеге буенча  салым түләрдәй 337 кеше бар һәм гомуми җыелган акчаның  Республиканыкы белән суммасы 505 500 сум булырга тиеш. 
Үзарасалым түбәндәге җирле мәсьәләләрне  хәл итүгә юнәлтеләчәк:
Кадыбаш авыл җирлегенең генераль планын булдыру

-Касай су скважинасы өчен санитар сагы зонасы проектын булдыру һәм аны кую

-җирлек чикләрендәге юлларны ремонтлау 

-авыл җирлеген төзекләндерү буенча чаралар

-зиратларны карап тоту

-җирлекнең торак пунктлары чикләрендә  янгын куркынычсызлыгы буенча беренчел чараларны булдыру.    Быел җыелган акчага Гали урамына 265 меңлек эш эшләнде инде, ягъни юлларга балчык, ком салынып вак таш түшәлде.Юлларны саклап тотасы гына бар.Ә монысы үзебездән  тора.  Без башка елларны ъзарасалым акчасының җитмәгән өлешенә су акчасын өстәп сала идек . Ә быел андый мөмкинлек булмаячак .Чөнки су өчен җыелган акча су чыгымнарын капларга да җитми .Тиешле сумма җыелмаса , планлаштырылган эшләрне дә эшләп булмаячак.   

            Кадыбаш авыл җирлегенең төп күрсәткече булып авыл җирлеге  бюджеты тора. 2018 елның 1нче январена  керем буенча бюджет авыл жирлеге буенча  Бюджетнын доход ягы  3695,8  сум булса, расход ягы   3745,5   сум тәшкил итә.  Бюджет дефициты – 49,7 сум тәшкил итә.
2017 елның 1 нче январена  җирлек бюджетына кергән доходларга тукталсак

НДФЛ  92 мең сум жыелган, утәлеш 100 %. Милек налогы    18 мең  сум җыелган, утәлеш 100  %.Җир налогы    248 мең сум жыелган, утәлеш 100 %

Госпошлина 7 мең булса ,  10 мең  сум җыелган , үтәлеш 142 %.
Үзарасалым план буенча 105000 сум җыелырга тиеш булса, 105000 сум жыелып тапшырылды .Су буенча 82500 сум жыелды.Чыгым 187 мең.Ә барлык җыелырга тиешле сумма 160 мең тирәсе бит . 
Кадыбаш авыл җирлеге буенча су кулланган өчен түләмәүчеләр исемлеге:

	№
	ФИО
	сумма

	1
	Батталов Инсаф
	1080-00

	2
	Валиуллина Алифа
	360-00

	3
	Исмагилов Таһир
	1080-00

	4
	Файрушина Дульфида
	360-00

	5
	Батталова Айгөл
	1080-00

	6
	Башаров Фирдаус
	1080-00

	7
	Камалов Разяп
	1080-00

	8
	Гибадуллин Альберт
	1080-00

	9
	Нуриева Гөлсияр
	720-00

	10
	Манникова Расима
	720-00

	11
	Закожурникова Лилия
	1800-00

	
	Барлыгы 
	10440-00


 Мәдәният йортының түләүле хезмәтләргә җыйган акчасы- 2000 сум. Элеккеге еллар налоглары буенча халыкның 74 000 сум бурычы бар .Шулардан-13000 сум( 89 %- 11%) –җир налогы ,1000 сум(91%-9%)) – милек налогы ,60000 сум(73%- 27%) – транспорт налогы җыелып бетмәде. Налогларны түләмәүчеләрнең күбесе ана капиталына авылдан йорт алып ,милек һәм җир налогларын түләмәүчеләр .

Җир, милек ,транспорт  налогы буенча авылдан түләп бетермәгән кешеләр исемлеге
	№
	ФИО
	Салым төре
	Сумма

	1
	Абдульманов Фәнил
	Транспортный налог , пени
	129,26

	2
	Абдульманов Фәнил
	Транспортный налог 
	563,0

	3
	Бакиров Рафис
	Земельный налог
	1100,32

	4
	Бакиров Рафис
	Земельный налог ,пени
	269,71

	5
	Гафаров Радик 
	Имущество,пени
	509,95

	6
	Гафаров Радик 
	Имущество
	1044,0

	7
	Гафаров Радик 
	Земельный,пени
	197,89

	8
	Гафаров Радик 
	Земельный налог
	1020,93

	9
	Гафарова Гульнара
	Земельный налог
	517,0

	10
	Гибадуллин Альберт
	Земельный налог ,пени
	1416,0

	11
	Губайдуллин Фанил
	Земельный налог , пени 
	132,65

	
	
	
	

	13
	Исмагилов Тагир
	Транспортный налог,пени
	551,55

	14
	Исмагилова Занфиля
	Земельный налог,пени
	241,76

	15
	Исмагилова Занфиля
	Земельный налог
	1284,0

	16
	Манникова Расима
	Земельный налог
	1060,0

	17
	Набиуллина Фанира
	Земельный налог
	4565,0

	18
	Петрова Венера
	Транспортный налог 
	365,0

	19
	Петрова Венера
	Транспортный налог ,пени
	129,91

	20
	Садыков Мудалиф
	Земельный налог
	289,99

	21
	Садыкова Фания
	Земельный налог
	187,0


Налогларны түләмәгән очракта аның пенясе үсә һәм яңа закон буенча бу бирәчәкләр судка тапшырыла һәм суд  приставлары аркылы эзләнеп алына.
        Авылларда авыл хуҗалыгы продуктлары җитештерү белән “Агро-Кама” һәм “Нәүрүз” ширкәтләре шөгыльләнә.Кадыбаш бүлекчәсе буенча ит сатудан  бер елга алынган керем 18 млн 222 мең сум  .Кадыбаш бүлекчәсендә барлыгы 1347 баш мал бар.Кырлардан уңыш җыю буенча 2049 га җирдән 3173 тонна бөртеклеләр җыеп алынды.Шул исәптән 1126 тонна арыш,632 тонна бодай,1237 тонна арпа,112 тонна солы,66 тонна борчак җыеп алынды. Бер гектардан 15,5 ц ашлык җыелды.  

 Бүлекчәдә 54  кеше хезмәт куя.Уртача хезмәт хакы  14 398  сум.   
 Авыл хуҗалыгы кредитлары бирү программасы эшли башлаганнан бирле авыл җирлеге буенча 68 кеше  9 млн 735 мең сум кредит алган.                                                           
          Авылларның йөзен мәктәпләр ача. МБГУ Кадыбаш урта гомумбелем бирү мәктәбе мәктәпкәчә, башлангыч, Һәм урта гомумбелем бирү баскычлары нигезендә белем һәм тәрбия процессын тормышка ашыра.Кадыбаш урта мәктәбе милли белем һәм тәрбия бирү буенча районда ресурс үзәк булып тора. Һәм төп  ике профиль буенча белем бирү юнәлешендә эшли – физика –математика профиле һәм химия –биология профиле буенча .
  Бүгенге көндә мәктәптә 87 бала, мәктәпкәчә белем бирүдә 12 бала тәрбияләнә. 28 хезмәткәр эшли. Шуның 17 се педагоглар.

  Мәктәптә белем бирү өчен барлык шартлар да булдырылган.100 % педагогик кадрлар белән тәэмин ителгән.Һәрберсе үз белгечләренә ия. Мәктәпнең материаль – техник базасы да программа таләпләренә туры килерлек тәэмин ителгән.Технология, математика,физика фәннәре буенча махсус кабинетлар кайту бу фәннәрдән белем сыйфатын һәм эш нәтиҗәлеген үстерүгә ярдәм итә.Мәктәп 5 интерактив такта, 8 проектор, 16 ноутбук, 10 компьютер белән тәэмин ителгән. 17 укытучы укучыларга белем бирә,шуларның 7 се югары категориягә (Гыйззәтуллина А.Ш., Җәляев И.Н., Мулланурова З.Р., Рәшитова Ф.Х., Расулева Э.Р., Шәйхетдинова Г.С.), 8 педагог I категориягә ия. Бу исә педагогларның профессиональ яктан да көчле, әзерлекле булуын раслый
    2017 нчы елгы нәтиҗәләр буенча Кадыбаш урта мәктәбе 4 нче ел рәттән республиканың “ 100 яхшы мәктәбе” исеменә лаек булды. 2017 елда “Лучшая практика обучения на государственных языках Республики Татарстан в общеобразовательных организациях РТ» буенча 1000000 сум грантка ия булды. Бу акчага укытучыларның квалификациясе күтәрелде ,компьютерлар  һәм мәктәп өчен башка кирәкле техника алынды.
Мәктәптә төрле түгәрәкләр эшләп килә:”Каз канаты”,”Яшь информатик”, “Математика илендә”,”Музей эше”, “Яшь турист”, физкультура секцияләре “Валейбол”, “Баскетбол”,”Милли көрәш”.
 “ Сәләтле балалар белән эш” программасы уңышлы тормышка ашырыла. Нәтиҗәләр түбәндәгечә:

I. Халыкара олимпиада. Шаяхметова Илнара   рус теле буенча олимпиада 1,2 тур җиңүчесе,Мәскәүдәге  3 тур катнашучы ( укытучысы Шайхетдинова Гүзәлия)

3. Ханов Шамил “ Республиканская конференция исследовательских и краеведческих работ “Жить помня о корнях своих”  ,2 урын укытучысы- Садыкова Гөлшат.
Салихова Азалия  ,“ 2 районная научно –исследователская конференция имени  братьев Буби “ Юный исследователь” , 2 урын- укытучысы  Фатхиева Дилюсә 

Закиров Рушан һәм Нурсолтан  “Кошларны кыш көне сыйла”  дигән муниципаль конкурста җиңүчеләр ( укытучысы  Ямалиева Тәнзилә).

Мулланурова Айгөл,Закирова  Ләйсән, Шарипова Элина–  ГТО нормалары буенча фестивальдә җиңүчеләр ( укытучысы Закиров Шамил)

Әгерҗедә үткән милли көрәш буенча “Абсолют батыр” Закиров Айдар,Давлетшин Илсур ( укытучылары Садыков Рәшит)
Укучыларның мәгърифәтче Бубыйлар истәлегенә багышланган V төбәкара укулары буенча Салихова Алиса 1 урын (Укытучысы Салихова Алсу)

Салихова Алиса -   Е.А.Боратынскийга багышланган Республика конференциясендә  3 дәрәҗә диплом белән бүләкләнде  ( укытучысы Салихова Алсу.) 

Район Олимпиадаларында җиңүчеләр;

Рус теленнән 
1. 9 нчы класс укучысы Гафарова Илүзә  - 1 нче урын (укытучысы Шәйхетдинова Гүзәлия Сабир кызы)

Татар теленнән
1. Закирова Ләйсән -1 нче урын(укытучысы  Садыйкова Гөлшат)

2. Шәйдулатова Азалия – 1 нче урын (укытучысы  Садыйкова Гөлшат)

3. Каюмов Марат  1урын-(укытучысы  –Рәсулева Эльмира.)

Татар әдәбияты
1. Мулланурова Айгөл  - 1 урын  -(укытучысы  –Рәсулева Эльмира.)

 2.Гыймадиева Ләйсәния призер -(укытучысы  –Рәсулева Эльмира.)

Технология 
1.Гафаров Нурислам  1 урын укытучысы Җәляев Илназ.

2.Закирова Ләйсән призер –укытучысы  Закирова Гөлия.
Сабантуй журналы призына көрәш буенча үз авырлыгында ДәнисМиргалим улы Аминов Татарстан                          булды. Аны глава гранты белән бүләклим.
Менә кичә район мәктәпләре директорлары һәм Девятерня,Исанбай,Салагыш,Бима укытучылары аларның урынбасарлары белән мәгариф министрлыгы хезмәткәрләре катнашында үткән район семинары искиткеч булды.Укытучыларның тырышлыгына,осталыгына, балаларның булдыклылыгына югары бәя бирелде.Әйдәгез рәхмәт әйтик.
     Дини йолалар:

  Безнең авыл җирлегендә Кадыбаш авылында мәчет бар. Бөтен эшләрне оештыруда башлап  йоруче Рәҗәп  абыйга,  Мәрзия апага , башка олкәннәргә рәхмәт.

Мәчеттә һәр җомгада Җомга намазы укыла, вәгазьләр сөйләнә, хөтбә, Коръән аятьләре укыла, догалар кылына.Өлкәннәребез тарафыннан үткәрелә торган  дини бәйрәмнәр  һәркем күңеленә хуш килә.
                Татарстанда сәламәтлек саклау өлкәсендә беренчел медицина ярдәмен яхшырту буенча киң колачлы эш 2012 елда башланды. Моннан 5 ел элек республикабызда Президент Рөстәм  Миңнеханов күрсәтмәсе белән , Татарстанда авыл халкына да медицина ярдәме күрсәтүне камилләштерү максатыннан ФАПлар төзү, төзекләндерү , аларның матди-техник базасын ныгыту буенча республика программасы кабул ителде.Кадыбаш авылында шундый модулле амбулатория 2015 елда төзелде. Амбулатория заманча стандартларга таянып эшләнгән , бөтен кирәк-яраклары белән җиһазландырылган –медицина  хезмәткәрләре өчен дә ,авырулар өчен дә уңайлы шартлар тудырылган.Авылыбыз халкы моңа сөенеп туя алмый . Әби-бабайлар өчен бу биналар дәвалану буенча врач-фельдшер киңәшләрен , медицина ярдәмен алу гына түгел , бер-берсе белән күрешеп  хәл-әхвәл сорашу урыны да. 
Амбулатория Кадыбаш, Касай, Гали, Девятерня, Нарат,Үтәгән, Иске Эсләк авылындагы 1547 кешегә медицина ярдәме күрсәтә.
  2017 елда Кадыбаш-Касай буенча 4064 дәвалау алынган, өйләргә барып 432 кешегә хезмәт күрсәтелде. 880 кеше процедура алды.Консультациягә 123 кеше җибәрелеп, 49 кеше станционар дәвалау алдылар, шуларның 5 се балалар.

 Гриппка каршы прививкалар ясалды.Диспансер  учетында  торучы 153 кеше һәрдаим каралып тора. Шул исәптән өйдә ятучыларга да актив патронажлар һәм дәвалау чаралары үткәрелә.

2017 елда 127 кешегә  диспансеризация үткәрелде.Бу елда да шушы ук эшләр дәвам итә. Диспансеризация һәм ФЛГ үтүдә актив булуыгызны үтенәбез. Диспансеризацияне башлап җибәрү өчен паспорт, полис, страховое свидетельство белән  килүегезне көтәбез. Кадыбаш, Касай буенча 84 кеше    диспансеризация үтәргә тиеш.
            Саклык банкы,элемтә хезмәте, электр элемтәсе яхшы оештырылган,көннән көн интернетка, цифрлы ,интерактив телевидениегә тоташучы хуҗалыклар саны арта гына бара. 
             Мәдәният буенча: Кадыбаш авыл җирлеге территориясендә  2 авыл клубы, бер китапханә халыкка хезмәт курсәтә. План нигезендә узләренең эшләрен башкарып киләләр, 2017 елда алар тарафыннан төрле кичәләр, халык бәйрәмнәре, сабантуй, яңа ел бәйрәмнәре,төрле куренекле даталарга концерт спектакльләр, яшьләр өчен ял дискотекалары оештырылды.Клуб хезмәткәрләре бер берсе белән ярдәмләшеп, аралашып эшлиләр.

13 январьда иске Яңа ел уздырдырылды.Бәйрәм төрле җырлар,биюләр һәм уеннар белән куңелле генә узды, һәм дискотека белән тәмамланды. 
  11 февральда Чаңгы ярышы булды. Анда балалар һәм аларның әти-әниләре катнашты. Җиңүчеләр грамоталар белән бүләкләнде.
  23 февральдә Кадыбаш авылы китапханәсе мәдәният йорты белән берлектә “Әтиле-кызлы бәйге” дигән кичә уздырды .Кичә барышында гаиләләр төрле ярышларда үзләрен сынадылар , кичә тамашчыга бик ошады. 
 Март аеның беренче бәйрәме 8 март Халыкара хатын-кызлар көне. Шул уңайдан “Хатын кыз—җиһан терәге”  дигән мәктәп коллективы тарафыннан бик эчтәлекле  концерт  тәкъдим ителде.
   21 нче март көнне татар халкының борынгы бәйрәмнәренең берсе Нәүрүз бәйрәме үткәрелде. Бәйрәм мәдәният ишек алдында саф һавада уздырылды. Карга боткасы пешерелде,  авыл халкы сыйланды. Уен, көлке, Нәүрүзбикәне каршылау тантаналы рәвештә узды. Кызлар үзләре пешереп алып килгән нигъмәтләре белән авыл халкын сыйладылар.

   Апрель аенда “Радуга культур” дигән смотр-конкурс узды .Анда ”Кич утыру йоласы” дигән инсценировка күрсәтелде.
16 апрель  көнне мәдәният һәм авыл җирлеге  хезмәткәрләре  өмә оештырдылар.Җыелган агачларны, яфракларны  түктеләр. Бу эштә һәрберебез дә бердәм катнашсак һәм әйләнә тирәбезне чиста тотсак барыбызга да күңеллерәк  булыр иде.     
26 май көнне  “ Ак майларда –ак чәчәкләр” дигән исем астында инвалидлар белән Көтмәс буена  поход оештырылды.

      22 нче июнь – Хәтер көне. Һәйкәл янында  мәктәп каршында оешкан лагерь балалары белән митинг булды.
     1  июль – Сабантуй бәйрәме.”Җырлары һәм гармуннары белән Сабантуйлар килде әйләнеп” бик зур күләмдә бәйрәм оештырылды. Бәйрәм алдыннан сабантуй мәйданы чүп-чардан арындырылды. Мәйдан бизәү һәм башка эшләр мәдәният хезмәткәрләре, авыл җирлеге башкарма комитеты хезмәткәрләре белән бергә эшләнелде. Бүләк җыю эшләре оештырылды. Бәйрәмдә  авылыбыз үзешчәннәре тарафыннан концерт куелды.

22   июльдә Начар гадәтләрдән ничек котылырга дигән тематика астында  Муллахметова Л.М. доклад укыды.Ул никотинның,наркотик һәм спиртлы эчемлекләрнең зарары турында сөйләде.   

    6 ноябрьдә “Авылларда гөрли каз өмәсе” дигән авылдашлар белән бергәләп каз өмәсе оештырылды.
     26 ноябрьдә  Әниләр көненә багышлап  «Бәет әйтәм балам, тыңла әле” дигән бәетләр һәм мөнәҗәтләр кичәсе уздырылды.Кичә чәй өстәле артында дәвам итте.
30 декабрьдә  « Исәнме  Яңа ел» дип исемләнгән Яңа ел кичәсе уздырылды. Кичә бик куңелле булды. 

        Касай авылы клубы да үзенең эшен алдан төзелгән план нигезендә алып бара. Яңа ел бәйрәмендә балмаскарад , 8 нче март бәйрәмендә хатын-кызлар белән чәй өстәле артында төрле бәйгеләр үткәрелде.Апрель  аенда “Радуга культур” район фестивалендә катнашып зона арасында 2 нче урын , районда диплом белән бүләкләнде. 9 нчы май көнне митинг , сабантуй көнне Касай авылында  кичке сабантуй үткәрелде.Россия көнендә велоузыш һәм флэшмоб булды  һәм  “Без наркотикларга каршы” дигән акциядә катнаштылар .
     Китапханә .  Кадыбаш авыл  китапханәсе    9123  данә китап фонды аша  авыл халкына хезмәт күрсәтә.  Уку залында газета -журналларның күп булуы да китапханәгә китап укучыларны җәлеп итә. 2017 елда район бюджетыннан  газета-журналларга язылу өчен акча бүлеп бирелде. Нәтиҗәдә  авыл халкы китапханәдә  8  исемдә газета, 14 исемдә журнал укый алды.Ел дәвамында китапханә төрле акцияләрдә катнашты.Самара балалар китапханәсе үткәргән “Читаем детям о войне” , «Весь мир во мне. И в мире – я как дома» дип исемләнгән Давид Кугультиновка багышланган бөтенроссия акциясендә , балалар  бакчасында  тәрбияләнүчеләр белән “ Книжки на ладошке “ акциясендә , Татарстан Республикасы буенча үткәрелгән  “Язгы мәрхәмәтлелек “  акцияләрендә    катнашты һәм катнашучы Дипломына ия булды. 

Күп кенә әдипләребезнең  быел юбилейлары билгеләп үтелде. Юбилей даталы язучыларыбызга багышлап китап күргәзмәләре төзелде, күзәтүләр үткәрелде. 

              Кадыбаш авылы китапханәсендә ай дәвамында түбәндәге кичәләр үткәрелде .Беренче класс укучылары өчен ” Библиотека ,книжка ,я –вместе верные друзья” дип исемләнгән китапханә белән танышу кичәсе үткәрелде .Балаларга китапханәнең кечкенәләр өчен булган китап фонды күрсәтелде , китапханә алдыра торган  журналлар, яңа кайткан китаплар белән таныштыру үткәрелде.Балалар бакчасында тәрбияләнүчеләр белән  “туган ягыма кыш килде “ дигән рәсем конкурсы үткәрелде .21 февраль –туган тел көненә багышлап “ Туган телем- иркә гөлем “ дип исемләнгән кичә үткәрелде .  Кадыбаш авылы китапханәсе һәм мәдәният йорты тарафыннан балаларны яклау көне үткәрелде . Табигать кочагында үткән бу бәйрәмдә төрле уеннар уйналды , табышмаклар чишелде , китаплар укылды , әкият геройлары турында кроссворд чишелде . бәйрәм балаларга бик ошады.Кадыбаш  авылы  китапханәсе тарафыннан  26 нчы апрель көнне “Китапханәдә төн “  акциясе үткәрелде .      . 
Китапханә  Габулла Тукайның тууына 131 тулу уңаеннан Кадыбаш балалар бакчасында “ Тукай иленә сәяхәт “ дип исемләнгән әкият – дәрес үткәрелде . 
Кадыбаш авылы китапханәсендә 6 нчы июнь көнне  "Китаплы ГТО"  дигән акция үткәрелде. Акциядә 30 бала катнашты . 

15 февраль көнне Кадыбаш авылы китапханәсендә  “Әфганстан-йөрәк ярасы” дигән  кичә уздырылды.  Кичә үткәрү өчен           “Әфганчы авылдашларыбыз” дигән презентацияләр  әзерләнде .Бу презентацияләр белән 1-4 класс укучыларын  таныштыру үткәрелде  һәм аларга әфган сугышы турыда сөйләнде.
12 июнь- Россия көне уңаеннан “ Мин россия гражданины “ дигән рәсем конкурсы үткәрелде. “Минем туган җирем- Россия”  дигән темага презентация эшләнде .Һәм китап укучылар белән “Барысы да Россия турында “ дигән танып- белү сәгате үткәрелде.

Республика көне- Татарстан халкының якты бәйрәме. Бу бәйрәмне башкалабыз, республика халкы белән бергәләп авыл  күләмендә дә билгеләп үттек.Бәйрәм көннәрендә китапханәдә “Мәңге яшә, газиз Ватаныбыз” дигән мәгълүмат сәгате үткәрелде.  

         9 нчы июнь көнне Кадыбаш авылы китапханәсе һәм мәдәният йорты тарафыннан "Мин террорга каршы " дип исемләнгән балалар белән информация сәгате үткәрелде.Чара барышында шушы темага карата презентация тәкъдим ителде , балалар террорга каршы рәсемнәр ясадылар .Мәдәният йорты җитәкчесе Сибатова Алсу  тарафыннан терроризмны кисәтү максатыннан бик эчтәлекле чыгыш ясалды.

       Халыклар бердәмлеге көнен искә алып, китапханәдә  балалар  өчен “ Дуслык күпере” дигән , республикабызда яшәүче халыкларның дуслыгын чагылдырган әңгәмә  үткәрелде.

     Беренче май көнне Кадыбаш авылы китапханәсе һәм мәдәният йорты тарафыннан   “Карга боткасы “  үткәрелде. Кадыбаш авылы китапханәсе Балалар китапханәсе тарафыннан оештырылган “Без сәламәт яшәү рәвеше яклы “ дип аталган рәсем конкурсында катнашты . Китапханәдә бу көнне балалар тарафыннан сәламәтлек темасына карата рәсемнәр ясалды һәм “Энциклопедия здоровья» китабына обзор үткәрелде . 
Авыруны дәвалауга караганда аны булдырмый калу җиңелрәк” диләр табиблар. Ә авыруларга каршы көрәштә иң беренче һәм үтемле чара- ул физкультура белән шөгыльләнү, күбрәк саф һавада булу, җәяү йөрү, хәрәкәтләнү.Шул уңайдан авылдашларыбыз Бөтенроссия буенча уздырылган йөгерү көнендә катнаштылар.Һәр елдагыча традициябезне дәвам итеп быел да чаңгычыларыбыз чаңгыларына басты. 

   Мәдәният йортында экология елы уңаеннан “ Чишмә сере” дигән кичә үткәрелде.Кичә барышында чишмә турында сөйләнде , чишмә буенда үткәрелгән кичке уеннар , киленгә су юлы күрсәтү йоласы күрсәтелде.
                                     Кадыбаш авылының матурлык яратучы хатын-кызлары катнашында “ Чәчәкләр илендә күңелле ял “ дигән кичә үткәрелде . Кичә барышында катнашучылар төрле биремнәр үтәделәр , үзләренең чәчәк атучы бакчалары турында сөйләделәр.
1 нче октябрь көнне Кадыбаш авылы мәдәният йортында өлкәннәрне хөрмәтләү мәҗлесе үткәрелде .Без бирегә мәдәният йортыннан ,китапханәдән,авыл Советыннан лаеклы ялга чыккан пенсионерларны чәй өстәленә җыйдык. Өлкәннәрнең күңелләре белән картаймаулары, актив булулары сөендерде. Әлеге декада – безнең тарафтан  пенсионерларыбызга хөрмәт күрсәтү һәм яшь буынга үрнәк булу өчен яхшы форсат. Шулай да  олы буын вәкилләренә бу көннәрдә генә түгел, ә даими рәвештә игътибар, күңел җылысы һәм кайгыртучанлык бүләк итеп яшәсәк иде.  
Ел саен 3 декабрьдә Халыкара инвалидлар көне билгеләнә. Берләшкән милләтләр оешмасы тарафыннан игълан ителгән бу көннең әһәмияте зур. Чөнки ул инвалидларның мохтаҗлыкларына җәмгыятьнең игътибарын җәлеп итү, сәламәтлекләре ягыннан мөмкинлекләре чикләнгән гражданнарның абруен яклауга, аларның яшәеш проблемаларын аңлап, күреп ярдәм итү өчен кирәк. 
         Кадыбаш  һәм  Касай авылларында 1 райпо кибете, 3  шәхси кибет: Заляев Илназ , Айдаров Рамил, Симаков Раил эшләп килә.Кадыбаш кибетенең  товар әйләнеше 1 млн. 840 сум булды. Узган ел белән чагыштырганда үтәлеш 92,6%.  Декабрь аеның товар әйләнеше 132 200 мең.сум. Авыл җирлекләре буенча 2017 елга  1 кешегә товар әйләнеше 12460 сум. Район буенча алкогольле  эчемлекләр елга  бер кеше башына 8,9 литр туры килә ,Кадыбаш авыл җирлеге буенча  -3,95 литр ,2016 нче ел белән чагыштырганда 0,7 л әзрәк. .Кибетләргә  товар  халык  соравы  буенча  кайтарыла.  Кирәкле  азык-төлек  товарлары,  яшелчә,  җиләк-җимеш,  канцелярия,  бүләкләр,  электр  җиһазлары, һәрчак  күп  төрле  ассортиментта.  
           Шулай ук 35/10 КВНлы Кадыбаш подстанциясе буенча да ризасызлыклар юк. Сәбәпсез ут өзелү очраклары булганы юк.
            Иминият оешмалары арасында “Наско” бүгенге көндә лидер.”Наско” компаниясендә Ирекле иминият хезмәте буенча  барысы 131 хуҗалык мөлкәтен ирекле рәвештә иминиятләштергән 1 елга 319615 сум. Табигатъ бәла казаларыннан  һәм бәхетсезлектән җәмәгать беркем дә гарантияләнмәгән, шуңа күрә үзегезне дә, мөлкәтегезне дә чагыштырмача тәңгәл бәягә иминиятләштерергә тырышырга кирәк. 
             Авылыбызның  элемтә  бүлекчәсенә  йомышы  төшмәгән  кеше  юктыр.  Көне  буе  аннан  халык  өзелми.  Элемтә  бүлеге  аша пенсионерларга ел дәвамында  24 млн  72 мең  сум      үзвакытында  ай  саен             пенсия  акчасы  таратыла.     Утка-  газга,  телефонга  түләү, спутник  антенналарына,  кәрәзле  телефон,  ГИБДД  штрафлары,  балалар  бакчасына  түләүләр,  банклардан  алган  кредитларны  түләү  мөмкинлекләре  тудырылган.  20 төр  журнал,  51  артык  төрле- газеталар  халыкка  яздырылып,  үзвакытында  авыл  халкына  таратыла. Элемтә бүлекчәсе планнарын 100% ка үтәде. Матбугатка язылу буенча үтәлеш -102 % .Электр энергиясе буенча -538 774 сум, газга- 1млн 233620,телефон элемтәсенә -608 мең 342 сум, ГИБДД штрафларына- 7050 сум, балалар бакчасына – 37 мең 343 ,сотовый элемтәсенә-34 мең 447 сум, перевод-395 мең 319 сум акча алынган. Пенсия 24 млн 72 мең  сум , субсидия 1 млн 161  мең 104 сум  түләнгән , сатылган товар 280 мең 963 сумлык булды.Авылда иң күп газета- журнал алдырыручылар – Шәйхиев Юсыф- ( 6 төр) ,Ситдикова Халидә- ( 5 төр),Тухбатуллина Нурания, Башарова Сания,Айдарова Мәдинә, Рамазанова Әлфияләр- 4 төр. 
           Авылыбызда   ветеринария эшләре  белгечләр тарафыннан башкарыла.   Терлекләргә язгы-көзге профилактик ветеринария прививкалары үзвакытында  эшләнелә. 

           Кадыбаш авыл җирлегендә 3 социаль хезмәткәр өлкәннәргә хезмәт күрсәтә . Авыл халкы , өлкәннәр аларның эшләреннән канәгать.Һәм тагын шуны әйтеп китәсе килә - безнең өлкәннәребез Красный бор авылындагы санаторийны бик яраталар . Ел саен берничә кеше барып сәламәтлеген ныгытып кайта .2017 ел дәвамында 12 авылдашыбыз барып санаторийда ял итеп кайтты.
            Хөрмәтле авылдашлар! Бүгенге җыенда әйтеп китәсе килә-  авылыбызның чисталыгын, матурлыгын, төзеклеген булдыру өчен,  һәрбер шәхси хуҗалык,  учреждение- предприятие җитәкчелеге, хезмәткәрләре, шәхси эшмәкәрләр үзләренең өлешләрен кертергә тиеш. Шул максаттан Кадыбаш авылы башкарма комитеты җитәкчесе карары белән авылларны, урамнарны, оешма-предприятие биләмәләрен, зиратларны санитар чистарту, чүп үләннәреннән арындыру, нормаль хәлгә китерү буенча  ике айлык  игълан ителә. Алдагы еллардагыча, язгы айларда авыл җирлеге, республика, район буенча билгеләнгән чисталык икеайлыгында катнашты: йорт каршындагы, оешма территорияләрендә, урамнарда чүп-үләннәрне чабу, урамнардагы, юл буйларындагы чүпләрне җыю, урамда йорт каршында торырга тиеш булмаган артык әйберләрне, төзелеш- материалларын рәтләп кую кебек  эшләр башкарылды. Урамнардагы һәм Кадыбаш авыл җирлеге территориясендә баганалар агартылды.              Авыл җирлеге Советы барлык өмәгә килгән кешеләргә үзенең рәхмәтен җиткерә. Шулай да өмәгә исемлек  буенча чакырып та бернинди сәбәпсез  өмәдә катнашмау кәефне кыра. 
Тагын әйтәсе килгән сүзем шул, су башнясы 2,2 атмосфера басымы белән эшли, басымны киметсәң югары башлар су килми дип зарланалар.Ә югары басым хуҗалыкларга әштер –өштер генә тоташтырылган су үткәргечләрне бәрә, бер кеше авариясе өчен бөтен авыл интегә. Шуның өчен һәр хуҗалык моны аңлап яхшылап эшләсен иде, үзеңә кергән урынга кран кую мөһим.Төзексезлекне җәй көне көйләү җайлырак, ә кыш көне гаять катлаулы һәм күп чыгымлы.

Табигатьтә, тормышта төрле гадәттән тыш хәлләр булырга мөмкин, шуның өчен халыкка тиз хәбәр бирү өчен мәчет радиосын файдаланырга кирәк булыр. Сезнең ризалык кирәк.

        Тагын бер әйтәсе сүзем , мин аны инде 10 елдан артык аңлатам , аңламаганнар яки ишетмәгәннәр өчен кабатлыйм . Миннән ни эшләп бүтән җирдә тракторлар бар ,электриклар бар диләр.Бездә Фәһем лаеклы ялга чыкканнан бирле баганага менүче кеше юк, юк баганага менәрдәй әзерлекле кеше .Утны да теләсә кайчан сүндереп булмый. Утны үзебез эшләгән очракта өч атна алдан заявка биреп кенә , ә Совет урамын бары тик шимбә , якшәмбе көннәрендә генә сүндереп була .

            Трактор мәсьәләсе. Район буенча су чыгымнары өчен  2006 нчы елны акча җыю башланды . Су чыганаклары  колхозларда , аннан соң Агрофирмаларда булды . Шулай булгач чыгымнарны да алар каплады. Ә суга җыелган акчалар күп кенә советларда материаль -техник базаны ныгыту өчен тотылды. Кайбер җирләрдә ул хәзер дә шулай әле . Су өчен советлар уртача ел саен 150-200 мең акча җыеп ул чорда арзан гына бәядән тракторлар алып калдылар . Ә без су чыгымы өчен акчаны 2010 елда Кадыбашта скважина эшли башлагач кына җыя башладык һәм елга кешеләр кебек 150-200 мең дә түгел . 20 меңләп кенә җыя алдык. Әкренләп арта – арта менә быел 82500 булды. Ә чыгым 187 мең .Без 105 меңләп дәүләт акчасын , русча әйткәндә “на халяву” файдаландык. Без  ул судан файдаланмыйбыз диләр,ә тәүлеккә 120 т су китә,җәй көне 220-230 тонна.
       Тагын бер нәрсә – нигә тиккә, бушлайга Агрофирма бинасын  җылытып ятасыз диючеләр бар . Бу сорауны бирүчеләргә дә аңлатам  һәм бөтенегезгә дә җиткерәм. Заманында оптимизация диеп советларны үзләренең милке булган биналарга , ягъни клубларга , мәдәният йортларына күчерделәр . Фәрит Гарифович авылның йөзе бозылмасын дип безне махсус күчертмәде. Без бу бинадан чыгып киткән булсак,ул ташландык хәлгә калачак иде. Ә андагы почта , АТС , саклык банкы филиалы ни эшләргә тиеш иделәр. Алар бит безнең үзебезнең халыкка хезмәт күрсәтәләр. Ә бушлай дигәне чын, дөрес анысы , җылыту өчен генә дә аларның еллык  чыгым өлеше 300 меңләп. Без алардан бары тик кыш көне урамнарны чистартуны , яз- көз чүп җыярга берничә сәгатькә техника бирүне , Сабан туена артистлар гына сорыйбыз. Алар аны да эшли алмыйлар , чөнки үзләренең дә эшләрен эшләргә ягулыклары юк. Ә ул акчаның бер өлешенә генә дә  читтән яллап менә дигән эш эшләтеп булыр иде.  

             Хөкүмәтебез тарафыннан авылларыбыз турында кайгыртуны, аларны саклап калу чараларын күрә башлау-зур игътибарга лаек гамәлләр.Ә инде яшьләребезне туган җирләрендә калдыру-бүген көн кадагында торган иң актуаль проблемаларның берсе. Чөнки авылларыбызның киләчәге нәкъ яшьләр белән бәйле. Мәдәният йортына капиталь ремонт ясау белән балалар мәйданчыгы төзүне һәм спорт мәйданчыгы төзүне  планга ашырасы бар.  Мин бу эшләрнең республика программасына керүен бик теләр идем.    Республика программасы буенча мәктәптә  газ мичләре алыштырылды һәм Клуб , Касай урамнарына яктырткычлар куелды. Күргәнебезчә, авылның проблемалары уңай якка хәл ителеп килә. Ә бит авылларны саклап калу, андагы мәсьәләләрне хәл кылу күп очракта шунда яшәүчеләрнең үзләреннән тора. Авыл башкарма комитетының эше күп кырлы, үзенчәлекле һәм катлаулы. Бернинди бәя белән дә үлчәнелми торган эш. Бүгенге көндә һәрберебез үзебезгә карата, якыннарыбызга карата, тирә-күршеләребезгә карата игътибарлы булыйк. 
     Һәм тагын зиратларны карап тору турында әйтеп китәсем килә . Зиратларны карап тору - изге эш, безгә  рухи һәм матди  кыйммәтләрне мирас итеп калдырган борынгы бабаларыбызны хөрмәтләү. Зиратлар турында кайгырту  - гражданлык бурычы һәм һәрберебезнең эчке ихтыяҗы. Һәрвакытта да зиратлар торышы – җәмгыятьнең әхлакый өлгергәнлек, тарихыбыз, узганыбыз турында истәлекне саклауга әзерлек күрсәткече булып торды.Мәңгелек йорт – зиратларны карау һәр кешенең изге бурычы дип сөйләргә яратсак та, сер түгел, кайберәүләр бу эштән гомумән читтә калалар. Мондый битараф затлар арасында, хәтта, каберлекләрне мәчет яки яисә авыл җирлеге советлары, авыл хуҗалыгы предприятиеләре карап-тәрбияләп торырга тиеш, дип уйлаучылар бар.Безнең авыл җирлеге ел дәвамында, яздан алып көзгә кадәр  зиратларны чистарту буенча берничә өмә үткәрә.Исемлек буенча чакырырга дип 40 лап кеше язабыз , шул кешеләрнең 20 ләбе килә өмәгә . Һәм алар күбесе 60-70-80 яшьлек ир-атлар, бабайлар . Ә бит зиратларны чистартырга яшьләр көче кирәк .Шәһәрдән кайтучылар да юк дәрәҗәсендә . Ә бит мәңгелек йортта һәрберебезнең якын кешесе ята . Мин бу яктан Касай авыл халкын үрнәк итеп куяр идем . Авылда зиратны карап тору , өмәләр оештыру буенча Ахмадиев Альберт башлап йөри .Шәһәрдә яшәүчеләр дә , көн билгеләп , бердәм кайтып алар өмәдә коймаларны тоттылар. Рәхмәт барсына да.Касай авылы зиратында өмә оештыралар . Яңа Сләк зиратында да яз-көз айларында өмәләр уза . Бу авылда зиратны  Вахитов Рәфис, Хамидуллин Илнурлар  карап тора.Без хәзерге темп белән эшләсәк , зиратларны чистарту эше 30-40 елга сузылырга мөмкин . Авылдашлар , әйдәгез зират чистарту өмәләреннән читтә калмыйк , барыбыз да бердәм булып катнашыйк.   Зиратыбыздагы әрвахларыбызның рухлары шат, бездән риза булып, тыныч йокласыннар
          Безнең алда гаять җаваплы эш тора. Быелның 18 мартында без Россия Федерациясе Президентын сайларга тиеш булабыз.
Президент булырга омтылучы кандидатлар бик күп. Теләк белдергәннәре 47 кеше иде. Теркәлгәне 8 булды. Россия өчен сайланырга тиешле кеше бер генә. Ул Владимир Владимирович Путин. Ләкин Россияне хәлсезләндерү, тезләндерү өчен аңа каршы инде күп еллар чит илләрнең махсус хезмәтләре һәм аларга сатылган хәтсез генә үзебезнең кешеләр армый- талмый каралту, пычрату эше алып баралар.Шул эшләрнең нәтиҗәсе буларак безнең үзебезнең арада да “Путин нәрсә эшләде соң”-диючеләр табыла.Аның эшләнгән эшләре искитмәле.Ул тезләнгән Россиядән бөек,буйсынмас держава ясады.
 Путин эшләгән 17 елда  бюджет 22 тапкыр артты, хәрби чыгымнар 30 тапкыр, ВВП 12 тапкыр( 36 урыннан 6 нчы урынга күчте)
Алтын резервын 48 тапкыр арттырды, 256 файдалы казылмалар чыганагын Россияга кайтарды( 3 калган)

65% нефть , 95% газ һәм башкаларны дәүләтнеке итте ,промышленность һәм авыл хуҗалыгын күтәрде, инде 5 ел ашлык сату буенча 2-3 урында, США 4 нче, бюджетта эшләүчеләрнең уртача хезмәт хакын 18,5 тапкыр күтәрде, пенсия 14 тапкыр. Халык үлемен 71,5 тапкыр киметте  
Хасавюрт        килешенүен бетерде, Россиянең тулылыгын булдырды, Чечнядагы һәм Сүриядагы сугышны бетерде.

Депутатларның чит илләрдәге счетларын яптырды.Россияне чит ил талауларын бетерде ( Ельцин алган кредитлар өчен). Шуның аркасында Путин Американың дошманына әйләнде.  Путин илне 90 нчы еллар хәрәбәсеннән чыгарды.

90 нчы елларны искә алсагыз кибетләрдә нәрсә бар иде? Носкиларны, тәмәкене шикәрне чиратлап,берәнләп сатып ала идек, башкалар  турында әйтеп торасы юк.
Шулай булгач барыбыз да сайлауга килеп, бары тик аның өчен генә тавышларыбызны бирик.Бүтән чүп-чарлар безгә кирәкми.

Хөрмәтле авылдашлар .Бар нәрсә дә үзебездән тора. Безнең авылга күрше авылдан килеп чисталык та булдырмыйлар, юл да салмыйлар.Шуны онытмаска иде . Шулай бергә һәм бердәм эшләгәндә генә уңышларга ирешербез. Барыгызга да исәнлек-саулык, шатлык-куанычлар, гаилә бәхете, күңел тынычлыгы телим.
